Р.Ш.Шаһиев,tc "Р.Ш.Шаџиев,"
филология фәннәре кандидаты,tc "филология фђннђре кандидаты,"
Әлмәт муниципаль институты доцентыtc "Ђлмђт муниципаль институты доценты"
Бөек педагог Ризаэддин бине Фәхреддин мирасын югары уку йортларында куллануtc "Бљек педагог Ризаэддин бине Фђхреддин мирасын югары уку йортларында куллану"

Безнең бабаларыбыз үзләренең гыйбрәтле яшәү чорында бай тормыш тәҗрибәсе туплаган һәм аны буыннан буынга мирас итеп калдыра барган. Шул рәвешле, катгый үтәлергә тиешле язылмаган закон яшәп килгән, үзенә бер өзелмәс чылбыр тәшкил иткән. Әмма ни аяныч, әлеге чылбыр өзелде, һәм без бүген шуны ялгарга азапланабыз. Гаилә – балалар бакчасы – мәктәп – югары уку йорты — барысы бер чылбыр булып, дәвамчанлыкны саклап эш иткәндә генә тиешле нәтиҗәләргә ирешергә мөмкин икәнен ниһаять аңладык.

Соңгы елларда мәктәпләрдә, югары уку йортларында «халык педагогикасына таянып», «этнопедагогикага нигезләнеп» дигән гыйбарәләрне еш ишетәбез. Игътибар белән өйрәнсәң, Р. Фәхреддиннең хезмәтләре генә түгел, тормышы да гасырлардан килгән милли педагогикага нигезләнгәнен ачык күрәсең.

Күренекле мәгърифәтче һәм педагог Риза Фәхреддиннең туган төбәгендәге Әлмәт муниципаль институтында галимнең күпкырлы иҗади һәм фәнни мирасын өйрәнүгә шактый зур урын бирелә. 

Әлмәт муниципаль институтының татар филологиясе факультетында 1998 елдан «Ризаэддин бине Фәхреддиннең тормыш юлы һәм иҗади мирасы» дигән максус курс укытыла. Программа нигезендә галимнең тормышы һәм иҗаты ике чорга бүлеп өйрәнелә: 

1.
Р. Фәхрединнең XIX гасыр ахыры – XX гасыр башындагы тормышы һәм иҗаты (1859 – 1917);

2.
Совет чорындагы эшчәнлеге (1917-1936). 

Октябрь инкыйлабына кадәр Риза Фәхреддиннең иң уңышлы иҗат чоры. Оренбургта яшәгән 11 ел эчендә генә дә 70 тән артык китабы басылып чыга. Галимнең бу еллардагы эшчәнлеге берничә өлешкә бүленә: 

1.
Туган якта (1859-1891);

2.
Уфада (1891-1906) – Риза Казый; Мәгърифәтче; Әдип.

3.
Оренбургта (1906-1918) – Мөхәррир; «Мәшһүр адәмнәр»; Тарихчы; Философ.

Совет чоры исә – Мөфти хәзрәт; Теолог; Әдәбиятчы; Кулъязма хезмәтләре дигән бүлекчәләрдән тора.

Фәннең төрле өлкәләрендә эшләве һәм яшәү урынының алышынуы сәбәпле Р.Фәхреддиннең тормышын һәм эшчәнлеген бу бүленештә күрсәтү тиеш. 

Узган ел галимнең тууына 145 ел тулу уңаеннан институтта Риза Фәхреддиннең мирасын өйрәнү максатыннан фәнни лаборатория эшли башлады. Студентлар көче белән шактый гына материал тупланды. Махсус курстан гамәли һәм семинар дәресләр әлеге лабораториядә үтә. Мондагы мохит үзе үк Р. Фәхреддин мирасын тирәнтен өйрәнүгә ярдәм итә. 

Бу юнәлештә студентлар рефератлар, курс, чыгарылыш квалификация эшләре язалар, аерым хезмәтләре буенча текстологик эшләр башкаралар, фәнни–гамәли конференцияләрдә актив катнашалар. Узган елда гына да Л.Каюмова «Р. Фәхреддиннең «Болгар вә Казан төрекләре» хезмәтендә ономастик берәмлекләр» (җит. доц. Р.Ш. Шаһиев), Л. Юсупова «Әсма, яки Гамәл вә җәза» әсәрендә гарәп һәм фарсы алынмалары» (җит. доц. Р.Ш. Шаһиев), Р. Бикчәнтәева «Асар»ның тел үзенчәлекләре» (җит.проф. Ф.М. Хисамова) дигән темага язылган чыгарыш квалификация эшләрен «яхшы» һәм «бик яхшы» билгеләренә якладылар.

Махсус курстан тыш, татар әдәбиятыннан, тарихыннан, фәлсәфәдән лекцияләр вакытында әдипкә, киң карашлы әдәбият белгече һәм мөхәррир, мәдәният һәм мәгариф тарихчысы, дин, гыйлем һәм фәлсәфәне янәшә куеп өйрәнүче философ буларак аерым тукталалар. 

Тел һәм әдәбият методикасыннан лекцияләр вакытында, бигрәк тә кереш лекциядә, Р.Фәхреддиннең педагог буларак «Әдәбе тәгълим» хезмәтеннән файдалану отышлы. Яшь буынга белем бирергә, аны тәрбия итәргә омтылган укытучы–мөгаллимнең нинди булырга тиешлегенә басым ясап ул болай ди: «…Мөгаллимнең гүзәл холык иясе булуы никадәр тиеш булса — мөгаллимнәргә тиеш булачак мәгълүматны белүе, мөгаллимлек итүгә кодрәте–куәте булуы тагын да артыграк тиешдер. …Тәрбия гыйлеме кебек бөек һәм изге бер фәнни кагыйдәләреннән хабәрдар буларак, аңлылык белән хәрәкәт итүе зарур булыр» (16 б.).

Хәзерге заманда һәммә кеше югары белемгә, бигрәк тә аны дәлилләүче документ алырга омтыла һәм ала да. Ләкин бүгенге көндә алган югары белем кешенең тәрбиялелеген күрсәтми. Ә тәрбиялелек ул — галим әйткәнчә, гүзәл холык. Р.Фәхреддиннең күп кенә хезмәтләрендә укытучы–мөгаллимнең шәхес, акыл, рух һәм гүзәл холык тәрбияләүче кеше булырга тиешлеге ассызыклана. Аның фикеренчә, гүзәл холыкның нигезендә гаделлек ята. Һәм һәр кеше гадел булганда гына максатына ирешә алачак. «…Гүзәл холыкның иң гүзәле — гаделлектер. Дөньяви вә ахирәткә бәйле эшләрдә гаделлек белән булу — һәркем өчен тиеш булса да, тәрбия белән мәшгуль булганлыктан, гакылларны вә рухларны тәрбияләүдә олы бер катнашы булганлыктан, мөгаллимнәр өчен тагын да артыграк тиеш булса кирәк!» – ди, Р.Фәхреддин.

Татар теле региональ компонент буларак укытылганлыктан, һәр факультетта, билгеле бер дәрәҗәдә якташ галимебез турында мәгълүмат бирәбез. Студентларда Риза Фәхреддиннең бигрәк тә тарихчы, фәлсәфәче һәм теолог буларак язган хезмәтләре зур кызыксыну уята. 

Югары уку йортларында илебезнең, милләтебезнең киләчәген билгеләүче белгечләр әзерлибез икән, галимнең хезмәтләрен һәр юнәлештәге белгечкә өйрәтү тиеш дип саныйбыз.  Р. Фахреддин хезмәтләрендә татар халкының этногенезы һәм тарихы, мәгарифе һәм мәдәнияте, милли алгарыш, дин һәм фән, ислам тәгълиматы, милли азатлык хәрәкәте һ.б. бик күп мәсьәләләр яктыртылганы бүген беребезгә дә сер түгел. Аларда шулай ук Европа һәм көнчыгыш халыкларының иҗтимагый–сәяси фәннәр үсеше, рухи багланышлар, педагогик һәм әхлакый тәрбия проблемалары чагылыш таба. Ә болар бүген көнүзәк мәсьәләләр. 

XX гасыр башында туган илендә яклау, танылу таба алмыйча чит мәмләкәтләрнең игътибарын, җылысын тоеп яшәгән олпат галимнең рухи һәм фәнни мирасын үз Ватанында югары дәрәҗәгә куясы иде.
